
Transcription du poeme

TexteJe la soubstiens ung chef d’oeuvre en nature
Et ne congnoys au monde creature

A mon plaisir si parfaicte en beaulté

Ne qui tant ait de sens en loyaulté

Pour soy garder de toute forfaicture

D’en recouvrer pareille est adventure

De tel maintien ne de telle stature

Soit pres ou loing en toute honesteté.

Je la soubstiens.

Nul painctre est qui sceust faire en paincture
Ne grant docteur mettre par escripture

Le parfaict bien qui en elle est doté

Pour la treshaulte excellente beaulté

Louer la doy en tous lieux par droicture

Je la soubstiens.

